
ᒥᓂᔅᑕ ᑲᒪᒋᔭᖃᖅᑐᖅ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᒃ 

 
 
 
 
 
 
ᒪᓕᒐᓕᐅᖅᑏᑦ ᓄᓇᕗᑦ ᒪᓕᒐᓕᐅᕐᕕᐊᓂ: 
 
ᖁᕕᐊᑦᑐᖓ ᑐᓂᓯᒍᓐᓇᕋᒪ ᐊᕐᕌᒍᑕᒫᖅᓯᐅᒻᒥᒃ ᐅᓂᒃᑳᓕᐊᖑᓯᒪᔪᒥᒃ ᓄᓇᕗᒻᒥ ᐆᒻᒪᖅᑯᑏᑦ 
ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ ᐊᕐᕌᒍᖓᑕ ᓄᓐᖑᐊᓄᑦ ᒫᑦᓯ 31, 2006. 
 
 
 
 
 
 
 
 ᐹᓪ ᐅᑲᓕᖅ 
 ᓯᕗᓕᖅᑎ 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ 
 
 
 
ᐹᓪ ᐅᑲᓕᖅ 
ᒥᓂᔅᑕ ᑲᒪᒋᔭᖃᖅᑐᖅ 
ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᒃ 
ᓄᓇᕗᒻᒥ 
 
 
 
ᒥᓂᔅᑕᒧᑦ: 
 
ᐅᐱᒍᓱᑦᑐᖓ ᑐᓂᓯᒍᓐᓇᕋᒪ ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓕᐊᖑᓯᒪᔪᓂᒃ ᓄᓇᕗᒻᒥ ᐆᒻᒪᖅᑯᑏᑦ 
ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᒃ ᐊᕐᕌᒎᑉ ᓄᓐᖑᐊᓄᑦ ᒫᑦᓯ 31, 2006. 
 
 
ᐱᖃᓐᓇᕆᔭᐃᑦ ᑐᓂᓯᔪᖅ, 
 
 
 
ᕋᐃ ᒨᓱ 
ᐃᒃᓯᕙᐅᑕᖅ, ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨ 

 

1. ᓴᙱᓂᖃᕈᑎᖏᑦ 
 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ ᐱᖁᔭᖅ (ᐱᖁᔭᖅ), ᓴᖅᑭᖅᑕᐅᓚᐅᖅᓯᒪᔪᖅ ᐅᐱᕐᖔᖓᓂ 
2001, ᓴᙱᓂᖃᖅᑎᑦᓯᔪᖅ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᒃ ᐅᖃᐅᔾᔨᒋᐊᖅᑎᐅᔪᓐᓇᕐᓗᑎᒃ 
ᒥᓂᔅᑕᓄᑦ ᐆᒻᒪᖅᑯᑏᑦ ᐊᑭᖏᓐᓂᒃ ᐊᒻᒪᓗ ᑖᒃᓰᔭᕈᑎᓂᒃ ᐊᑭᓕᖅᓱᖅᑕᐅᑎᑕᐅᓂᐊᖅᑐᓂᒃ ᑎᓕᔭᐅᓯᒪᔪᓄᑦ 
ᐆᒻᒪᖅᑯᑎᓕᕆᔨᒃᑯᓐᓄᑦ ᐊᒻᒪᓗ ᐊᓯᖏᓐᓂᒃ ᓴᖅᑭᐅᒪᔪᓂᒃ ᑐᒃᓯᕋᕐᕕᐅᔪᓐᓇᖅᑐᑎᒃ ᐊᒻᒪᓗ 
ᑎᓕᔭᐅᔾᔪᑎᖃᕈᓐᓇᖅᑐᑎᒃ ᒥᓂᔅᑕᖓᓄᑦ ᑲᒪᒋᔭᖃᖅᑐᒧᑦ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᒃ. 
 
ᐱᖁᔭᖅᑎᒍᑦ, ᑎᓕᔭᐅᓯᒪᔪᑦ ᐆᒻᒪᖅᑯᑎᓕᕆᔨᐅᖁᓪᓗᒋᑦ ᑐᑭᖓ ᓇᓗᓇᐃᖅᑕᐅᓯᒪᔪᖅ; ᐆᒻᒪᖅᑯᑎᓕᕆᔩᑦ 
ᐅᕝᕙᓗ ᐃᓚᒋᔭᐅᔾᔪᑎᖃᖅᑐᑦ ᖁᑦᑎᓐᓂᓕᕇᓄᑦ ᐆᒻᒪᖅᑯᑎᓕᕆᔨᓄᑦ ᑎᓕᔭᐅᓯᒪᔪᓄᑦ ᒪᓕᒐᖏᑎᒍᑦ: 
 
ᐆᒻᒪᖅᑯᑎᓕᕆᔩᑦ ᑐᑭᖓ ᐃᒪᓐᓇ ᓇᓗᓇᐃᖅᑕᐅᓯᒪᔪᖅ: 
 
 ᓇᓪᓕᐊᑐᐃᓐᓇᖅ ᐊᑐᐃᓐᓇᐅᑎᑦᓯᔨ ᓂᐅᕕᐊᑦᓴᓂᒃ ᐅᕝᕙᓗ ᐱᔨᑦᓯᕋᐅᑎᓂᒃ ᑭᒃᑯᑐᐃᓐᓇᕐᓄᑦ: 
 

a) ᑯᐊᐳᕇᓴᑦ ᓇᒻᒥᓂᖁᑎᒋᔭᐅᔪᖅ ᐅᕝᕙᓗ ᐊᐅᓚᑕᐅᔪᖅ ᓄᓇᕗᑦ ᒐᕙᒪᒃᑯᖏᓐᓄᑦ, ᐊᒻᒪᓗ ᐱᖁᔭᕐᔪᐊᑎᒍᑦ 
ᑐᑦᓯᕋᖅᓯᒪᓗᓂ ᐊᑐᕐᓗᑎᒃ ᐱᖁᔭᕐᔪᐊᒥᒃ ᐅᕝᕙᓗ ᐃᓗᓕᖏᓐᓂᒃ ᒪᓕᑦᑕᐅᒋᐊᓕᓐᓂᒃ ᑎᑎᕋᖅᓯᒪᔪᓂ 
ᐃᓚᖓᓂ 20(1)(a): 

 
b) ᐱᓕᕆᕕᐅᔪᑦ ᐅᕝᕙᓗ ᐊᐅᓚᑦᓯᔨᐅᑎᑕᐅᔪᑦ ᐱᓕᕆᕕᒃ ᓄᓇᕗᑦ ᒐᕙᒪᒃᑯᖏᓐᓂ ᐱᖁᔭᕐᔪᐊᑎᒍᑦ 

ᑐᑦᓯᕋᕈᓐᓇᕐᓗᑎᒃ ᐊᑐᕐᓗᑎᒃ ᐱᖁᔭᕐᔪᐊᒥᒃ ᐅᕝᕙᓗ ᐃᓗᓕᖏᓐᓂᒃ ᒪᓕᑦᑕᐅᒋᐊᓕᓐᓂᒃ ᑎᑎᕋᖅᓯᒪᔪᓂ 
ᐃᓚᖓᓂ 20(1)(a): 

 
c) ᑭᓇᑐᐃᓐᓇᖅ ᐅᕝᕙᓗ ᑲᑐᔾᔨᖃᑎᒌᑦ ᑎᑎᖅᑕᐅᓯᒪᓐᖏᑦᑐᑦ ᐃᓚᖓᓂ (a) ᐅᕝᕙᓗ (b) ᐱᖁᔭᕐᔪᐊᑎᒍᑦ 

ᐊᑐᕐᓗᓂ ᐱᖁᔭᕐᔪᐊᒥᒃ ᐅᕝᕙᓗ ᐃᓗᓕᖏᓐᓂᒃ ᒪᓕᑦᑕᐅᒋᐊᓕᓐᓂᒃ ᑎᑎᕋᖅᓯᒪᔪᓂ ᐃᓚᖓᓂ 20(1)(a): 
 
ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑎᖏᑦ ᐊᒻᒪᓗ ᓯᕗᓂᐊᒍᑦ ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑰᓚᐅᖅᑐᑦ, 
ᑎᓕᔭᐅᓯᒪᔪᑦ ᐆᒻᒪᖅᑯᑎᓕᕆᔨᐅᑎᑕᐅᓪᓗᑎᒃ, ᒪᓕᒋᐊᖃᖅᑎᑕᐅᔪᑦ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ 
ᑲᑎᒪᔨᖏᓐᓂᒃ ᐊᑖᒍᑦ ᐱᖁᔭᕐᒥᒃ. 
 
2. ᐱᔾᔪᑎᖓ 
 

ᐱᔾᔪᑎᖓ ᕿᒥᕐᕈᔩᑦ ᑲᑎᒪᔨᖏᑕ ᓇᓗᓇᐃᔭᖅᓯᒪᔪᑦ ᐃᓚᖓᓂ 7 ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ 
ᑲᑎᒪᔨᖏᑕ ᐱᖁᔭᕐᔪᐊᖓᓐᓂ: 
 

ᐱᔾᔪᑎᖏᑦ ᕿᒥᕐᕈᔩᑦ ᑲᑎᒪᔨᖏᑕ ᐅᑯᐊᖑᕗᑦ: 
 

(a) ᐅᖃᐅᔾᔨᒋᐊᖅᑎᐅᓗᑎᒃ ᒥᓂᔅᑕᒧᑦ ᑲᒪᒋᔭᖃᖅᑎᑕᐅᔪᒧᑦ ᑎᓕᔭᐅᓯᒪᔪᓄᑦ ᐆᒻᒪᖅᑯᑎᓕᕆᔨᓄᑦ 
ᐋᖅᑭᑦᑕᐅᓂᐊᖅᑎᓪᓗᒋᑦ ᐊᑭᒋᔭᐅᑎᑕᐅᔪᑦ ᐊᒻᒪᓗ ᑖᒃᓰᔭᕈᑎᑦᓴᐃᑦ ᒪᓕᑦᑕᐅᓗᑎᒃ ᐃᓚᖓᓂ 11-ᒥᒃ 18-ᒧᑦ. 

 

(b) ᐅᖃᐅᔾᔨᒋᐊᖅᑎᐅᓗᑎᒃ ᒥᓂᔅᑕᒧᑦ ᑲᒪᒋᔭᖃᖅᑎᑕᐅᔪᒧᑦ ᐆᒻᒪᖅᑯᑎᓕᕆᔨᒃᑯᓐᓂᒃ ᑎᓕᔭᐅᓯᒪᓐᖏᑦᑐᓄᑦ 
ᐆᒻᒪᖅᑯᑎᓕᕆᔨᓄᑦ ᐱᔾᔪᑎᖃᕐᓗᑎᒃ ᐊᐱᖅᑯᑎᐅᓯᒪᔪᓂᒃ ᒥᓂᔅᑕᖓᓄᑦ ᑲᒪᒋᔭᖃᖅᑐᒧᑦ ᑐᓂᔭᐅᔾᔪᑎᐅᓯᒪᓗᑎᒃ 
ᐱᔾᔪᑎᖃᖅᑐᑎᒃ ᐊᑭᖏᓐᓂᒃ, ᑖᒃᓰᔭᕈᑎᑦᓴᖏᓐᓂᒃ ᐊᒻᒪᓗ ᐊᑭᖏᑕ ᐋᖅᑭᐅᒪᒍᑎᖏᓐᓂᒃ, 

(c) ᐅᖃᐅᔾᔨᒋᐊᖅᑎᐅᓗᑎᒃ ᒥᓂᔅᑕᒧᑦ ᑲᒪᒋᔭᖃᖅᑎᑕᐅᔪᒧᑦ ᐆᒻᒪᖅᑯᑎᓕᕆᔨᒃᑯᓐᓂᒃ ᐱᔾᔪᑎᖃᖅᑐᓂᒃ 
ᓴᖅᑭᐅᒪᔪᓂᒃ ᐆᒻᒪᖅᑯᑎᓕᕆᔨᒃᑯᓐᓄᑦ ᑎᓕᔭᐅᔾᔪᑎᒋᓯᒪᓗᓂᐅᒃ ᒥᓂᔅᑕᖓᓂᒃ ᑲᒪᒋᔭᖃᖅᑎᐅᔪᒥᒃ 
ᐅᖃᐅᔾᔨᒋᐊᖅᓯᒪᑎᓪᓗᒋᑦ ᐊᐅᓚᑦᓯᔩᑦ ᑲᑎᒪᔨᖏᓐᓄᑦ, 

 

(d) ᐅᖃᐅᔾᔨᒋᐊᖅᑎᐅᓗᑎᒃ ᓇᓪᓕᐊᓐᓄᑐᐃᓐᓇᖅ ᒥᓂᔅᑕᒧᑦ ᐱᔾᔪᑎᖃᕐᓗᑎᒃ ᓴᖅᑭᐅᒪᔪᓂᒃ 
ᐊᑭᒋᔭᐅᑎᑕᐅᔪᓄᑦ ᐊᑐᐃᓐᓇᐅᑎᑦᓯᓂᖏᓐᓄᑦ ᓂᐅᕕᐊᑦᓴᓂᒃ ᐊᒻᒪᓗ ᐱᔨᑦᓯᕋᐅᑎᓂᒃ 
ᑎᓕᔭᐅᔾᔪᑎᒋᓯᒪᓗᒋᑦ ᒥᓂᔅᑕᖓᓐᓂᒃ ᐅᖃᐅᔾᔨᒋᐊᖅᓯᒪᑎᓪᓗᒋᑦ ᐊᐅᓚᑦᓯᔩᑦ ᑲᑎᒪᔨᖏᑦ, 

 

(e) ᐅᖃᐅᔾᔨᒋᐊᖅᑎᐅᓗᑎᒃ ᒥᓂᔅᑕᒧᑦ ᑲᒪᒋᔭᖃᖅᑎᑕᐅᔪᒧᑦ ᐱᖁᔭᕐᔪᐊᒥᒃ ᐱᔾᔪᑎᖃᕐᓗᑎᒃ 
ᑐᑦᓯᕋᐅᑎᐅᓯᒪᔪᓂᒃ ᒪᓕᑦᑐᒍ ᐊᑖᓃᑦᑐᖅ ᐃᓚᖓᓂ 18.1 ᐱᖁᔭᕐᔪᐊᒥ. 

 
3. ᐋᖅᑭᐅᒪᓂᖏᑦ 
 

ᕿᒥᕐᕈᔩᑦ ᑲᑎᒪᔨᓖᑦ ᐱᖓᓱᓂᒃ ᐃᓛᓐᓃᓐᓇᒃᑯᑦ ᑎᒃᑯᐊᖅᑕᐅᓯᒪᔪᓂᒃ ᑲᑎᒪᔨᓂᒃ ᐊᕐᕌᒍᓄᑦ ᐱᖓᓱᓄᑦ, 
ᐃᓱᓕᔾᔪᑎᓛᖅᑐᑦ ᔪᓚᐃ 31, 2004-ᒥ. ᒥᓂᔅᑕ ᑲᒪᒋᔭᖃᖅᑐᖅ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᒃ 
ᑎᒃᑯᐊᖅᓯᔨᐅᓲᖅ ᑲᑎᒪᔨᓂᒃ ᐊᒻᒪᓗ ᑎᓕᓯᓲᖑᓪᓗᓂ ᐊᑕᐅᓯᕐᒥᒃ ᑲᑎᒪᔨᓂᒃ ᕿᒥᕐᕈᔨᓄᑦ 
ᐃᒃᓯᕙᐅᑕᐅᖁᓪᓗᓂᐅᒃ. ᒫᓐᓇ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐅᑯᓂᖓ ᑲᑎᒪᔨᖃᖅᑐᑦ. 
 
ᕋᐃᒪᓐ ᒨᓱ   ᑲᖏᖅᖠᓂᖅ  ᐃᒃᓯᕙᐅᑕᖅ 
ᓗᐃ ᕿᖕᓇᑐᖅ   ᐅᖅᓱᖅᑑᖅ  ᑲᑎᒪᔨ 
ᒍᐊᑕᓐ ᕋᓂ   ᐃᖃᓗᐃᑦ  ᑲᑎᒪᔨ 
 
ᑳᒃᑲᓐᓂᖓᒍᑦ, ᒥᓂᔅᑕ ᑲᒪᒋᔭᖃᖅᑐᖅ ᕿᒥᕐᕈᔩᑦ ᑲᑎᒪᔨᖏᓐᓂᒃ ᑎᒃᑯᐊᖅᓯᖃᑦᑕᕈᓐᓇᖅᑐᖅ ᒪᕐᕈᒃᑲᓐᓃᓐᓂᒃ 
ᑲᑎᒪᔨᐅᑲᐃᓐᓇᕐᓂᐊᖅᑑᓐᓂᒃ ᐊᒻᒪᓗ ᑎᑎᕋᖅᑎᒥᒃ ᑎᑎᕋᖅᓯᕙᓪᓕᐊᓂᐊᖅᑐᒥᒃ ᕿᒥᕐᕈᐃᓂᓕᒫᖏᓐᓂᒃ ᕿᒥᕐᕈᔩᑦ 
ᑲᑎᒪᔨᖏᑕ ᐊᒻᒪᓗ ᐸᐸᑦᑎᔨᐅᓗᓂ ᑎᑎᕋᖅᓯᒪᔪᖁᑎᓕᒫᖏᓐᓂᒃ ᐊᒻᒪᓗ ᑎᑎᖅᑲᖁᑎᖏᓐᓂᒃ. 
 
ᔫᓂ 10, 2004 ᑰᒃ ᔭᐃᓐᔅ ᑎᒃᑯᐊᖅᑕᐅᓚᐅᖅᑐᖅ ᑎᑎᕋᖅᑎᐅᓂᕐᒧᑦ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ 
ᑲᑎᒪᔨᖏᓐᓄᑦ. ᔭᐃᓐᔅ ᖃᐅᔨᒪᔭᖃᑦᓯᐊᖅᑐᖅ ᐊᒻᒪᓗ ᐱᔪᓐᓇᕐᓂᖃᖅᑐᖅ ᐱᓕᕆᐊᖃᕈᓐᓇᓂᕐᒧᑦ 
ᑎᑎᕋᖅᑎᐅᓂᕐᒧᑦ ᑲᑎᒪᔨᓄᑦ. 
 
ᐊᒻᒪᓗ, ᕌᔾ ᕆᑦᓇᓇᑕᓐ, ᐅᖃᐅᔾᔨᒋᐊᖅᑎ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ, 
ᐃᖅᑲᓇᐃᔭᖅᑎᑖᕆᔭᐅᓯᒪᔪᖅ ᑳᓐᑐᕌᑎᒍᑦ ᒪᓕᑦᑕᐅᓪᓗᓂ ᐃᓚᖓᓂ 8(1)(b) ᐱᖁᔭᕐᔪᐊᓂ. ᕆᑦᓇᓇᑕᓐ 
ᐃᖅᑲᓇᐃᔭᖅᑎᑖᕆᔭᐅᓯᒪᔪᖅ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ ᖃᐅᔨᒪᔭᖃᓪᓚᕆᑦᑐᓂ ᐊᒻᒪᓗ 
ᖃᐅᔨᒪᔨᑕᓪᓚᕆᐅᓪᓗᓂ ᐆᒻᒪᖅᑯᑎᓕᕆᓂᕐᒧᑦ ᐊᐅᓚᑦᓯᓂᕐᒥᒃ ᐊᒻᒪᓗ ᐱᖁᔭᓕᕆᓂᕐᒧᑦ ᑐᓴᐅᒪᖃᑎᖃᕐᓂᕐᒥᒃ. 
 
4. ᑮᓇᐅᔭᐃᑦ ᐊᑐᖅᑐᑦᓴᐃᑦ 
 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑕ 2005-06 ᐊᐅᓚᔾᔪᑎᓄᑦ ᒪᑭᒪᐃᓐᓇᕈᑎᓄᓪᓗ ᑮᓇᐅᔭᓂᒃ 
ᐊᑐᖅᑐᑦᓴᖃᓚᐅᖅᑐᑦ $219,000.00. ᑮᓇᐅᔭᖅᑐᕈᑎᐅᓪᓚᑦᑖᖅᓯᒪᔪᑦ ᐊᒥᓲᕐᖑᕆᐊᖅᓯᒪᓚᐅᖅᑐᑦ 
ᐊᔾᔨᒌᖏᓐᓂᖏᑦ ᑕᑯᓪᓗᒋᑦ ᑭᖑᓂᑦᑎᓐᓂ ᐆᒻᒪᖅᑯᑏᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ 
ᑐᒃᓯᕋᐅᑎᓕᐅᖅᓯᒪᑎᓐᓇᑕ ᐊᕐᕌᒍᖏᓐᓂᒃ ᑭᓯᐊᓂ ᓱᓕ ᐅᖓᑖᓅᖅᓯᒪᓚᐅᙱᑦᑐᑦ ᐊᐅᓚᔾᔪᑎᓄᑦ 
ᒪᑭᒪᐃᓐᓇᕈᑎᓄᓪᓗ ᑮᓇᐅᔭᐃᑦ ᐊᑐᖅᑐᑦᓴᑎᓐᓄᑦ. 

5. ᓇᐃᓈᖅᓯᒪᔪᑦ 2005-2006 ᐊᑐᓕᖁᔨᔾᔪᑎᓕᐊᒥᓃᑦ: 
 

ᐅᑯᐊ ᐊᑐᓕᖁᔨᔾᔪᑎᓕᐊᖑᓚᐅᖅᑐᑦ ᐱᔾᔪᑎᖃᖅᑐᑎᒃ ᐊᑭᖏᓐᓂᒃ ᑐᒃᓯᕋᐅᑕᐅᓯᒪᔪᒧᑦ ᐊᑭᑐᔫᑎᓄᑦ 
ᐊᖑᒻᒪᑎᒍᑎᒃᓴᓂᒃ ᑮᓇᐅᔭᖅᑕᖃᕈᑎᑦᓴᓄᑦ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑎᖏᓐᓄᑦ: 

 
1.  URRC-ᑯᑦ ᐊᑐᓕᖁᔨᔪᑦ ᐊᑐᓕᖅᑎᑕᐅᖁᔨᓪᓗᑎᒃ ᐅᑯᓂᖓ ᐊᑭᑐᔫᑎᓄᑦ ᐊᖑᒻᒪᑎᒍᑎᑦᓴᓄᑦ 

ᓇᓕᒧᒌᓕᖅᑎᑦᓯᓂᕐᒧᑦ ᐃᑲᔫᑎᓂᒃ ᐊᑭᑦᑐᕆᐊᕈᑎᓄᑦ, ᐊᑐᓕᕐᓗᑎᒃ ᓄᕕᐱᕆ 1, 2005, ᐅᑯᓇᓂ ᓄᓇᓕᓐᓂ 
ᐊᔾᔨᒌᖏᑦᑐᓂᒃ ᐊᑭᖃᖅᑐᓂ: 

 
 

ᑭᒻᒥᕈᑦ ᑎᑭᕋᕐᔪᐊᖅ
$ ᐊᑐᓂᑦ Kwh $ ᐊᑐᓂᑦ Kwh

 ᐊᖏᕐᕋᕆᔭᐅᔪᑦ ᒐᕙᒪᐅᖏᑦᑐᑦ (0.1620) (0.1273)
 ᐊᖏᕐᕋᕆᔭᐅᔪᑦ ᒐᕙᒪᒃᑯᑦ (0.1637) (0.2144)
 ᓇᖕᒥᓂᖃᖅᑎᓄᑦ ᒐᕙᒪᐅᖏᑦᑐᑦ (0.1718) (0.1995)
 ᓇᖕᒥᓂᖃᖅᑎᓄᑦ ᒐᕙᒪᒃᑯᑦ (0.1686) (0.2186)
 ᐊᑐᕆᐊᓂ ᖃᐅᒪᐃᑦ (0.1643) (0.1988)

ᐊᑭᑭᓪᓕᒋᐊᕈᑎᑦ ᐊᑭᖏᓐᓂᒃ ᓄᓇᓕᓐᓂ ᑭᒻᒥᕈᑦ ᐊᒻᒪᓗ ᑎᑭᕋᕐᔪᐊᖅ ᐊᑐᓕᕐᓗᑎᒃ 
ᓄᕕᐱᕆ 1, 2005

 
 

2.  URRC-ᑯᑦ ᐊᑐᓕᖁᔨᔪᑦ ᐊᑐᓕᖅᑎᑕᐅᖁᔨᓪᓗᑎᒃ ᐅᑯᓂᖓ ᐊᑭᑐᔫᑎᓄᑦ ᐊᖑᒻᒪᑎᒋᐊᕈᑎᓂᒃ 
ᐊᔾᔨᒌᓕᖅᑎᑕᐅᖁᓪᓗᒋᑦ ᐊᑭᖏᑕ ᐊᑭᑦᑐᕆᐊᕈᑎᖏᑦ, ᐱᒋᐊᕐᓗᓂ ᓄᕕᐱᕆ 1, 2005, ᐅᑯᓇᓂ ᓄᓇᓕᓐᓂ: 

 

$ Per Kwh
501 ᐃᖃᓗᑦᑑᑦᑎᐊᖅ 0.0039
502 ᐅᖅᓱᖅᑑᖅ 0.0039
503 ᑕᓗᕐᔪᐊᖅ 0.0039
504 ᑰᒑᕐᔪᒃ 0.0039
505 ᖁᕐᓗᖅᑑᖅ 0.0039
601 ᑲᖏᖅᖠᓂᖅ 0.0039
602 ᖃᒪᓂᑦᑐᐊᖅ 0.0039
603 ᐊᕐᕕᐊᑦ 0.0039
604 ᓴᓪᓕᖅ 0.0039
605 ᐃᒡᓗᓕᒑᕐᔪᒃ 0.0039
607 ᓇᐅᔮᑦ 0.0039
701 ᐃᖃᓗᐃᑦ 0.0039
702 ᐸᓐᓂᖅᑑᖅ 0.0039
703 ᑭᙵᐃᑦ 0.0039
704 ᖃᐅᓱᐃᑦᑐᖅ 0.0039
705 ᒥᑦᑎᒪᑕᓕᒃ 0.0016
706 ᐃᒡᓗᓕᒃ 0.0039
707 ᓴᓂᕋᔭᒃ 0.0039
708 ᕿᑭᖅᑕᕐᔪᐊᖅ 0.0039
710 ᐃᒃᐱᐊᕐᔪᒃ 0.0039
711 ᑲᖏᖅᑐᒑᐱᒃ 0.0039
712 ᐊᐅᓱᐃᑦᑐᖅ 0.0039
713 ᓴᓂᑭᓗᐊᖅ 0.0039

ᐊᑭᑦᑐᕆᐊᕈᑏᑦ ᐃᓘᓐᓇᖏᓐᓄᑦ ᐊᑭᖏᓐᓄᑦ ᐅᑯᓇᓂ ᓄᓇᓕᓐᓂ ᐊᑐᓕᕐᓗᑎᒃ 
ᓄᕕᐱᕆ 1, 2005

 



Utilities Rate Review 2005-2006 Annual Report 

8 of 11 

3. URRC-ᑯᑦ ᓇᓗᓇᐃᖅᓯᔪᑦ ᐊᒻᒪᓗ ᐊᑐᓕᖁᔨᔪᑦ ᐃᑲᔫᑎᑦ ᐊᒻᒪᓗ ᐊᑭᑦᑐᕆᐊᖅᑕᐅᒍᑎᑦ ᓇᓗᓇᐃᖅᑕᐅᔪᑦ 
ᑕᕝᕙᓂ ᐅᓂᒃᑳᓕᐊᒥ ᐊᓯᔾᔨᖅᑕᐅᖁᓇᒋᑦ ᕿᒥᕐᕈᔭᐅᓚᐅᖅᑎᓐᓇᒋᑦ, ᐊᓯᔾᔨᖅᑕᐅᓚᐅᖅᑎᓐᓇᒋᑦ ᐅᕝᕙᓗ 
ᖁᔭᓈᖅᑕᐅᓚᐅᖅᑎᓐᓇᒋᑦ ᑭᖑᓪᓕᕐᒥ GRA-ᑯᑦ. 

 
4. QEC-ᑯᑦ ᑎᓕᔭᐅᔪᑦ ᓴᖅᑭᖅᓯᖁᔭᐅᓪᓗᑎᒃ ᐊᑭᑐᔫᑎᓄᑦ ᐊᖑᒻᒪᑎᒍᑎᑦᓴᓂᒃ-ᐊᔾᔨᒌᓕᖅᑎᑦᓯᓂᕐᒧᑦ 

ᓴᓂᕐᕙᖅᑕᐅᕕᑦᓴᓂᒃ ᑮᓇᐅᔭᒃᑯᕕᓐᓂᒃ ᐅᑎᖅᑎᑦᓯᒍᑕᐅᓂᐊᕐᓗᑎᒃ ᐊᑭᓕᕆᐊᓕᓐᓂᒃ ᐅᕝᕙᓗ ᐊᑭᓖᒍᑕᐅᓗᑎᒃ 
ᖃᓄᐃᑦᑐᑐᐃᓐᓇᕐᓄᑦ ᐊᑭᑦᑐᕆᐊᕈᑎᓄᑦ ᓄᐊᑕᐅᕙᓐᓂᐊᕐᓗᑎᒃ ᐊᑯᓐᓂᖓᓂ ᓄᕕᐱᕆ 1, 2005 ᐊᒻᒪᓗ ᒫᑦᓯ 
31, 2006 ᓇᓗᓇᐃᖅᑕᐅᕙᓪᓗᑎᒃ ᖃᑦᓯᓪᓚᑦᑖᖑᓂᖏᑦ. QEC-ᑯᑦ ᑎᓕᔭᐅᕗᑦ ᑐᒃᓯᕋᖁᔭᐅᓪᓗᑎᒃ 
ᐅᑎᖅᑎᑕᑦᓴᓂᒃ ᐊᑭᓕᕆᐊᓕᓐᓂᒃ ᐅᕝᕙᓗ ᐊᑭᓖᒍᑎᒋᒋᐊᓕᖏᓐᓂᒃ 2005/06 ᐊᑭᑐᔫᑎᓄᑦ 
ᐊᖑᒻᒪᑎᒍᑎᑦᓴᓂᒃ-ᐊᔾᔨᒌᓕᖅᑎᑦᓯᓂᕐᒧᑦ ᓴᓂᕐᕙᖅᑕᐅᓯᒪᔪᓂᒃ ᑮᓇᐅᔭᐃᑦ ᖃᑦᓯᐅᒻᒪᖔᑕ 2006/07 
ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓂ. 

 
ᓯᕗᓂᑦᓴᑎᓐᓂ ᐊᕐᕌᒍᓂ, URRC-ᑯᑦ ᐃᓱᒪᔪᑦ ᐊᑭᑦᑐᕆᐊᕈᑎᒃᑯᑦ ᐅᑎᖅᑎᑦᓯᒋᐊᑐᖏᒻᒪᑕ ᐅᕝᕙᓘᓐᓃᑦ 
ᓴᓂᕐᕙᖅᑕᐅᓯᒪᔪᓂᒃ ᑮᓇᐅᔭᖃᕆᐊᑐᔮᖏᑦᑐᑦ ᐊᑭᑦᑐᕆᐊᕈᑎᐅᓯᒪᔪᑎᒍᑦ ᒪᓕᑦᑕᐅᓗᑎᒃ 2004/05 
ᖃᐅᔨᓴᖅᑕᐅᕕᖓᑕ ᐊᕐᕌᒍᖓᓂ ᓲᕐᓘᕈᑕᐅᓯᒪᔪᓂᒃ ᓂᐅᕐᕈᑎᐅᓯᒪᔪᓄᑦ ᐊᒻᒪᓗ ᑮᓇᐅᔭᐃᑦ 
ᐃᓯᖅᐸᓪᓕᐊᓯᒪᔪᓄᑦ ᓂᕆᐅᒋᔭᐅᔾᔮᖏᑦᑐᑦ ᑮᓇᐅᔭᐃᑦ ᐃᓯᖅᐸᓪᓕᐊᔪᑦ ᐃᒻᒥᒃᑰᖓᔾᔮᖏᑦᑐᑦ ᓯᕗᕐᖓᒍᑦ 
ᓲᕐᓘᕈᑎᐅᓯᒪᔪᑦ ᒪᓕᑦᑕᐅᓗᑎᒃ. 

 
5. URRC-ᑯᑦ ᐊᑐᓕᖁᔨᔪᑦ ᕿᐱᓗᒃᑕᐅᖁᔨᓪᓗᑎᒃ ᐊᑭᑐᔫᑎᓄᑦ ᐊᖑᒻᒪᑎᒍᑎᑦᓴᓂᒃ - ᓄᑖᓄᑦ 

ᐊᐅᓚᐅᑎᖃᕐᕕᑦᓴᓄᑦ ᑮᓇᐅᔭᓂᒃ ᑐᒃᓯᕋᐅᑎᒥᒃ. 
 
ᐅᑯᐊ ᐊᑐᓕᖁᔨᔾᔪᑎᓕᐊᖑᓚᐅᖅᑐᑦ ᐱᔾᔪᑎᖃᖅᑐᑎᒃ ᐊᑭᖏᓐᓂᒃ ᑐᒃᓯᕋᐅᑎᓕᐊᒥᓂᖓᓄᑦ 
ᐅᖅᓱᐊᓗᐃᑦ ᐊᑭᖏᓐᓂᒃ ᐊᖑᒻᒪᑎᒍᑎᑦᓴᐃᑦ ᐊᑭᑦᑐᕆᐊᕈᑎᑦᓴᓄᑦ ᓯᑎᐱᕆ 2005 ᖁᓪᓕᖅ 
ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑎᖏᓐᓂᒃ: 
 

1. ᐅᕐᓱᐊᐃᑦ ᐊᑭᖏᓐᓄᑦ ᓇᓕᒧᓕᕈᑎ $0.0398 ᓯᓐᓯ ᑭᓗᕗᐊᑦ ᐃᑲᕋᓄᑦᐃᓚᓕᐅᑎᔭᐅᖁᓪᓗᒍ 
ᐊᖏᖅᑕᐅᔪᑦ ᖁᓪᓕᒃᑯᓐᓄᑦ ᐊᑭᓖᑎᑦᑎᔾᔪᑎᐅᔪᓐᓇᕐᓂᐊᕐᒪᑦ, ᑕᒪᐃᓐᓄᑦ ᐃᑯᒪᖅᑯᑎᖃᖅᑎᑕᐅᔪᓄᑦ 
ᐱᒋᐊᕐᓗᑎᒃ ᐅᒃᑑᐸ 1, 2005-ᒥ ᑎᑭᓪᓗᒍ ᒫᔨ 31, 2006. 

 

ᖃᐅᔨᓴᖅᑏᑦ ᑲᑎᒪᔨᖏᑦ ᐃᖅᑲᐅᒪᖁᔨᓚᐅᖅᑐᑦ ᓄᓇᕗᑦ ᒐᕙᒪ ᑐᓴᕐᓇᖅᑐᑎᒎᖅᑐᑎᑦᑎᓚᐅᕐᒪᑦ 
ᐅᕐᓱᐊᓗᐃᑦ ᐊᑭᖏᓐᓄᑦ ᐊᖑᒻᒪᑎᓕᕈᑎ $0.0398 ᓯᓐᓯ ᑭᓗᕗᐊᑦ ᐃᑲᕋᖏᓐᓄᑦ 
ᐱᒋᐊᖅᑎᑕᐅᓚᐅᕐᒪᑦ ᓄᕕᐱᕆ 1, 2005-ᒥ ᐅᓂᒃᑳᖓᓂ ᐱᒋᐊᕐᕕᖃᖁᔭᐅᔪᑎᓪᓗᒍ ᐅᒃᑑᐸ 1, 
2005. ᑭᖑᕙᓚᐅᕐᓂᖏᓐᓄᑦ ᑕᕝᕙ ᐅᕐᓱᐊᓗᐃᑦ ᐊᑭᖏᓐᓄᑦ ᐊᖑᒻᒪᓕᕈᑎ ᑮᓇᐅᔭᓕᕆᔪᑎᑎᒍᑦ 
ᐊᑭᖓ ᖁᑦᑎᖕᓂᖅᓴᐅᓂᐊᓕᖅᐳᖅ ᓇᓚᐅᑦᑖᕈᑕᐅᓯᒪᔪᓂᑦ ᖁᓪᓕᒃᑯᓐᓄᑦ. ᖃᐅᔨᓴᖅᑏᑦ 
ᑲᑎᒪᔨᖏᓐᓄᑦ ᑕᒪᓐᓇ ᐃᖅᑲᐅᒪᔭᐅᖁᔭᐅᔪᖅ ᑭᖑᓪᓕᕐᒥ ᖁᓪᓕᒃᑯᑦ ᑐᒃᓯᕋᐅᑎᓕᐅᓕᕐᒥᒃᐸᑕ 
ᐅᕐᓱᐊᓗᐃᑦ ᐊᑭᖏᓐᓄᑦ ᐊᖑᒻᒪᑎᓕᕈᑎᓂᒃ. 

 

2. ᑕᐃᓐᓇ ᒥᓂᔅᑕᐅᑉ ᕖᕗᐊᕆ 1, 2005-ᒥ ᑎᓕᓯᔾᔪᑎᒋᔪᔭᖓ ᖁᓪᓕᒃᑯᓐᓄᑦ 
ᐊᑭᓖᑎᑦᑎᔾᔪᑎᓄᑦ ᓇᓕᒧᓈᓕᖅᑎᑦᑎᔾᔪᑎ ᐊᒻᒪᓗ ᑮᓇᐅᔭᓕᕆᔪᑎᓄᑦ ᐋᕿᒋᐊᕈᑕᐅᖃᑦᑕᖅᑐᖅ 
ᐅᕐᓱᐊᓗᐃᑦ ᐊᑭᖏᓐᓄᑦ ᐊᖑᒻᒪᑎᓇᓯᐊᖅᖢᑎᒃ ᐊᑭᑦᑐᕆᐊᕌᖓᑕ ᐊᑭᑭᒡᓕᒋᐊᕌᖓᑕᓗ 
ᐋᕿᒋᐊᖅᑕᐅᖁᔭᐅᔪᖅ ᐃᒫᒃ: 

 

ᖁᓪᓕᒃᑯᑦ ᑎᒥᖁᑎᐊ ᐅᑯᓂᖓ ᐊᑐᓕᖅᑎᑦᑎᓂᐊᖅᑐᖅ ᑲᔪᓯᑎᑦᑎᓗᓂ ᐊᑭᓖᑎᑦᑎᔾᔪᑎᓂᒃ 
ᐋᕿᒋᐊᖅᓯᓗᑎᒃ ᐊᒻᒪᓗ ᐆᒃᑐᕋᐅᑎᓕᐅᖅᑕᐅᓗᑎᒃ ᐊᑭᑦᑐᕆᐊᕈᑏᑦ ᐅᕐᓱᐊᓗᐃᑦ ᐊᑭᖏᓐᓂᒃ 
ᐊᖑᒻᒪᑎᓕᕈᑎᓂ ᐊᑭᑦᑐᕆᐊᕌᖓ ᐊᑭᑭᒡᓕᒋᐊᕌᖓᑕᓗ: 

• ᐱᒋᐊᕐᕕᖃᓚᖓᔪᑦ ᐅᕐᓱᐊᓗᐃᑦ ᐊᑭᖏᓐᓄᑦ ᐊᖑᒻᒪᑎᓕᕈᑏᑦ ᑮᓇᐅᔭᒃᑯᕕᖓᓂ ᐃᐳᓗ 1, 2005-ᒥ 
ᔨᕈᒥᒃ; 

 

• ᑮᓇᐅᔭᑦ ᐊᑭᓕᖅᑕᐅᔪᑦ ᐃᓕᔭᐅᔪᓪᓗ ᑕᖅᑭᑕᒫᑦ ᑕᑯᒃᓴᐅᑎᑦᑎᓚᖓᔪᑦ ᐅᑯᓂᖓ ᐊᑭᓖᑎᑦᑎᔾᔪᑏᑦ 
ᐋᕿᒋᐊᖅᑕᐅᔾᔪᑎᖏᓐᓂᒃ ᐊᑐᓂ ᓄᓇᓕᖕᓂ: 

ᓱᓕᔪᒥᒃ ᓇᓚᐅᑦᑖᕈᑕᐅᓯᒪᔪᒥᓘᓐᓃᑦ ᐃᑯᒪᖅᑯᑎᓕᐅᖅᑕᐅᓯᒪᔪᓂᒃ ᐆᒃᑐᕋᐅᑎᖃᕐᓗᑎᒃ ᑭᓗᕗᐊᑦ 
ᐃᑲᕐᕋᖏᓐᓂᒃ/ᑭᖑᓪᓕᕐᒥ ᖃᐅᔨᓴᖅᑎᓄᑦ ᕿᒥᕈᔭᐅᑎᓪᓗᒋᑦ ᐊᖏᖅᑕᐅᓚᐅᖅᑐᒥᒃ ᐊᑐᓂ 
ᑭᓗᕗᐊᑦ ᐃᑯᒪᖅᑯᑎᓕᐅᖅᖢᑎᒃ ᐅᕐᓱᐊᓗᒃᑐᖃᑦᑕᕐᓂᖏᓐᓂᒃ ᖃᓄᑎᒋ ᓖᑐᓂᒃ ᐅᕐᓱᐊᓗᖕᓂᒃ 
(ᓱᓕᔪᑦ ᐊᑭᖏᑦ ᓇᓚᐅᑦᑖᕈᑕᐅᓯᒪᔪᑦ ᐊᑕᐅᓯᐅᑉ ᓖᑐ); 

 

• ᕿᑐᖏᐅᕈᑎᖃᖅᑎᑕᐅᓂᐊᖅᑐᑦ ᐃᓚᓕᐅᑎᔭᐅᓗᓂ ᐲᔭᖅᑕᐅᓗᓂᓘᓐᓃᑦ ᐊᑭᓖᑎᑦᑎᔾᔪᑎᓂᑦ 
ᓇᓕᒧᓕᕈᑏᑦ ᑮᓇᐅᔭᒃᑯᕕᖓᓂ ᐊᒥᐊᒃᑯᒋᔭᐅᔪᑦ ᒪᓕᓗᒋᑦ ᓯᕕᑭᑦᑐᒧᑦ ᑮᓇᐅᔭᓄᑦ ᕿᑐᖏᐅᕈᑎᓄᑦ 
ᐆᒃᑐᕋᐅᑏᑦ ᐊᑭᖏᑦ ᐊᑐᐊᕐᓗᒋᑦ; 

 

• ᑲᖓᑐᐃᓐᓇᖅ ᓇᓚᐅᑦᑖᕈᑎᓕᐊᕆᔭᐅᔪᓂ ᑮᓇᐅᔭᒃᑯᕕᖓᓃᑦᑐᑦ ᐊᒥᐊᒃᑯᖏᑦ ᐅᖓᑖᓅᓕᒑᒃᐸᑕ 
$1-ᒥᓕᐊᓐᑖᓚᐃᑦ ᑲᑕᒃᓯᒪᓂᐊᖅᐸᑕᓘᓐᓃᑦ ᑕᒪᑐᒪᓂ ᑕᖅᑭᐅᓂᐊᖅᑐᓂ ᐱᖓᓲᔪᖅᑐᓂ ᖁᓪᓕᒃᑯᑦ 
ᑎᒥᖁᑎᖓᑦ ᑐᒃᓯᕋᐅᑎᓕᐅᕆᐊᓕᒃ ᒥᓂᔅᑕᒋᔭᐅᔪᒧᑦ ᐊᖏᖅᑕᐅᔪᒪᓗᑎᒃ ᐅᕐᓱᐊᓗᐃᑦ ᐊᑭᖏᓐᓄᑦ 
ᐊᖑᒻᒪᑎᓕᕈᑎᒥᒃ ᑕᒪᐃᓐᓄᑦ ᓄᓇᕗᒥᐅᓕᒫᓄᑦ ᐊᑭᓖᑎᑦᑎᔾᔪᑎᒥᒃ ᐊᑭᖏᓐᓄᑦ 
ᐅᑎᖅᑎᑦᑎᔾᔪᑕᐅᓂᐊᖅᑐᒥᒃ ᐃᓚᒋᐊᕈᑕᐅᓂᐊᖅᑐᒥᓗ ᐊᒥᐊᒃᑯᖃᖅᐸᑕ ᑮᓇᐅᔭᒃᑯᕕᐊᓂ 
ᐱᔭᐅᕙᓪᓕᐊᓂᐊᕐᓗᓂ ᓇᓗᓇᐃᔭᖅᑕᐅᓯᒪᔪᒥ ᐊᑭᓕᖅᐸᓪᓕᐊᔭᐅᓗᓂ ᔨᕈᒧᑦ ᑮᓇᐅᔭᓕᕆᔪᑎᖏᑦ 
ᐅᑎᖅᑎᓐᓇᓱᐊᕐᓗᒋᑦ ᑕᒪᑐᒪᓂ ᑕᖅᑭᓂ ᐱᖓᓲᔪᖅᑐᓂ, ᐱᐊᓂᒃᓯᒪᓇᓱᐊᕐᓗᒋᑦ ᐅᑎᖅᑎᑕᐅᒋᐊᓖᑦ 
ᐊᑭᓖᔪᑎᒃᓴᓪᓗ; 

 

• ᓄᓇᕗᒥ ᐅᕐᓱᐊᓗᐃᑦ ᐊᑭᖏᓐᓄᑦ ᐊᖑᒻᒪᑎᓕᕈᑎ ᓯᓐᓯᓂᒃ ᐊᑭᑦᑐᕆᐊᕈᑎᖃᓚᖓᔪᑦ ᑕᒪᐃᑕ 
ᑭᓗᕗᐊᑦ ᐃᑯᒪᖅᑯᑏᑦ ᐃᑲᕋᖏᓐᓄᑦ ᐃᓕᔭᐅᓗᓂ ᑕᒪᐃᓐᓄᑦ ᐊᑐᖅᑕᐅᕙᒃᑐᓄᑦ. 

 
6. ᑲᓇᑕᒥ ᑲᑐᔾᔨᖃᑎᒌᑦ ᐃᓚᒋᔭᐅᖃᑕᐅᔪᓄᑦ ᒐᕙᒪᒃᑯᓐᓂ ᐆᒻᒪᖅᑯᑎᓕᕆᓂᕐᒧᑦ ᑲᑎᒪᔩᑦ (CAMPUT) 
 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᑲᔪᓯᒍᑎᖃᓚᐅᖅᑐᑦ ᐃᓚᒋᔭᐅᖃᑕᐅᓂᕐᒧᑦ CAMPUT-ᑯᓐᓄᑦ 
2005-2006-ᒥ. ᐃᓚᒋᔭᐅᖃᑕᐅᔪᑦ CAMPUT-ᑯᓐᓄᑦ ᑭᒡᒐᖅᑐᐃᔪᑦ ᑲᑎᒪᔨᓕᒫᓂᒃ ᖁᓕᓂᒃ ᖃᓪᓗᓈᓂ 
ᐊᕕᑦᑐᖅᓯᒪᕕᐅᔪᓂᒃ ᐊᒻᒪᓗ ᐱᖓᓱᓂᒃ ᐅᑭᐅᖅᑕᖅᑐᒥ ᐊᕕᑦᑐᖅᓯᒪᕕᐅᔪᓂᒃ ᐊᒻᒪᓗ ᐊᑕᐅᓯᖅ ᑲᓇᑕᒥ 
ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᖏᓐᓃᖔᖅᓯᒪᔪᖅ. 
 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐅᐸᖃᑦᑕᖅᑐᑦ CAMPUT ᐃᓕᓐᓂᐊᖅᓯᓐᓈᑦ 
ᑲᑎᒪᕐᔪᐊᕐᓂᖓᓄᑦ ᐃᓕᑉᐸᓪᓕᐊᖏᓐᓇᕈᑎᒋᒍᒪᓪᓗᒍ. ᑲᑎᒪᕐᔪᐊᕐᓂᖅ ᑲᑎᒍᑕᐅᕙᑦᑐᖅ ᒪᓕᒐᓕᐅᖅᑎᓄᑦ, 
ᐆᒻᒪᖅᑯᑎᓕᕆᓂᕐᒧᑦ ᐱᓕᕆᔩᑦ ᑭᒡᒐᖅᑐᐃᔨᖏᓐᓂᒃ, ᒐᕙᒪᒃᑯᓐᓃᖔᖅᑐᓂᒃ ᐊᒻᒪᓗ ᑭᒃᑯᑐᐃᓐᓇᕐᓄᑦ 
ᐅᖃᖃᑎᒌᒋᐊᖅᑐᖅᑐᑎᒃ ᐱᒻᒪᕆᐅᒋᔭᖏᓐᓂᒃ. ᑕᕝᕙᓂ ᐊᕐᕌᒍᒥ ᑲᑎᒪᕐᔪᐊᕐᓂᖅ ᑯᐸᐃᒃ ᓯᑎᒦᓚᐅᖅᑐᖅ 
ᐊᒻᒪᓗ ᐅᐸᑦᑐᐃᓐᓇᐅᓯᒪᓚᐅᖅᑐᑦ ᐆᒻᒪᖅᑯᑎᓕᕆᔩᑦ ᐊᒻᒪᓗ ᒪᓕᒐᓕᐅᖅᑏᑦ. ᐆᒻᒪᖅᑯᑏᑦ ᐊᑭᖏᓐᓂᒃ 
ᕿᒥᕐᕈᔩᑦ ᑲᑎᒪᔨᖏᑦ ᑭᒡᒐᑐᖅᑕᐅᓚᐅᖅᑐᑦ ᐃᒃᓯᕙᐅᑕᖓᓄᑦ, ᑲᑎᒪᔨᒧᑦ ᐊᒻᒪᓗ ᑲᑎᒪᔩᑦ ᑎᑎᕋᖅᑎᖓᓄᑦ. 
 

CAMPUT-ᑯᑦ ᐃᓚᒋᔭᐅᓪᓗᓂ ᐃᓕᑉᐸᓪᓕᐊᖏᓐᓇᑎᑦᓯᓂᕐᒧᑦ ᐱᓕᕆᐊᖓᓄᑦ ᐃᓚᒋᔭᐅᔾᔪᑎᓕᓐᓄᑦ 
ᑲᑎᒪᔨᖏᓐᓄᑦ, ᓯᕗᓪᓕᖅᐹᖅᓯᐅᒻᒥᒃ ᐃᓕᓐᓂᐊᕈᑎᒥᒃ ᐊᑐᐃᓐᓇᐅᑎᑦᓯᓚᐅᖅᑐᑦ ᒪᓕᒐᓕᕆᓂᕐᒧᑦ ᑯᐃᓐᔅ 
ᓯᓚᑦᑐᓴᕐᕕᔾᔪᐊᖓᓂ. ᐊᑭᑭᑦᑐᒥᒃ ᐊᑭᓖᒋᐊᖃᓚᐅᖅᑐᑦ ᑐᔪᕐᒥᔾᔪᑎᑦ ᐊᒻᒪᓗ ᓂᕆᔾᔪᑎᑦᓴᓄᑦ 
ᐊᑭᓕᕆᐊᓕᑑᓪᓗᑎᒃ ᐅᐸᑦᑐᓄᑦ ᐃᓕᓐᓂᐊᕈᑎᒧᑦ. CAMPUT ᖃᖓᑦᑕᐅᑎᓂᒃ ᐊᑭᑭᓪᓕᒋᐊᖅᑎᑦᓯᓚᐅᕐᒥᔪᑦ 
ᐃᓘᓐᓇᖏᓐᓄᑦ ᐃᓚᒋᔭᐅᔾᔪᑎᓕᓐᓄᑦ ᑲᑎᒪᔨᓄᑦ. URRC-ᑯᑦ ᑎᑎᕋᖅᑎᖓᑦ ᐃᓚᐅᖃᑕᐅᓚᐅᖅᑐᖅ 
ᐃᓕᓐᓂᐊᖅᑐᓂ ᐃᑲᔪᖅᑕᐅᓪᓗᑎᒃ ᑕᒪᒃᑯᓄᖓ CAMPUT-ᑯᑦ ᐊᑭᑭᓪᓕᒋᐊᖅᑎᓯᒪᔭᖏᓐᓄᑦ. 

URRC-ᑯᑦ ᐅᐸᑉᐸᑦᑐᑦ CAMPUT ᐊᕐᕌᒍᑕᒫᖅᓯᐅᑎᖓᓄᑦ ᑲᑎᒪᕐᔪᐊᕐᓂᖓᓄᑦ ᐊᕐᕌᒍᑕᒫᑦ. ᑲᑎᒪᕐᔪᐊᕐᓂᖅ 
ᑲᑎᒍᑕᐅᕙᑦᑐᖅ ᐃᓚᒋᔭᐅᔾᔪᑎᓕᓐᓂᒃ ᑲᑎᒪᔨᓄᑦ ᑲᓇᑕᓕᒫᒥ ᐅᖃᖃᑎᒌᒋᐊᖅᑐᖅᑐᑎᒃ ᓴᖅᑭᐅᒪᔪᓂᒃ 
ᐊᒻᒪᓗ ᐃᓱᒫᓘᑎᐅᔪᓂᒃ ᐊᑦᑐᐃᓂᖃᖅᐸᑦᑐᓂᒃ ᐱᖁᔭᓕᕆᔨᓄᑦ. ᑭᒡᒐᖅᑐᐃᔩᑦ ᐃᓘᓐᓇᖏᓐᓂᒃ ᑲᑎᒪᔨᓂᒃ 
ᐅᐸᑦᓯᒪᓚᐅᖅᑐᑦ ᑲᑎᒪᕐᔪᐊᑎᓪᓗᒋᑦ ᓵᔅᑲᑑᓐᒥ. URRC-ᑯᑦ ᑭᒡᒐᑐᖅᑕᐅᓚᐅᖅᑐᑦ ᐃᒃᓯᕙᐅᑕᖓᓄᑦ ᐊᒻᒪᓗ 
ᑲᑎᒪᔩᑦ ᑎᑎᕋᖅᑎᖓᓄᑦ. 
 
7. ᑕᑯᒋᐊᕐᓂᖅ 2006-2007-ᒧᑦ 
 

ᓄᙳᐊᓂ 2005-2006 ᖁᓪᓕᒃᑯᑦ ᑐᓂᔭᐅᓚᐅᖅᑐᑦ ᑭᖑᓪᓕᖅᐹᖅᓯᐅᑎᒥᒃ ᐅᓂᒃᑳᓕᐊᒥᒃ ᓯᓚᑖᓃᖔᖅᑐᓄᑦ 
ᕿᒥᕐᕈᔭᐅᓚᐅᖅᑎᓪᓗᒋᑦ URRC-ᑯᑦ ᑐᒃᓯᕋᓚᐅᖅᓯᒪᔭᖓᓂᒃ ᑭᖑᓪᓕᖅᐹᖅᓯᐅᑎᖓᓂ ᐅᓂᒃᑳᒥ ᐆᒻᒪᖅᑯᑏᑦ 
ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ. ᐅᓂᒃᑳᓕᐊᖅ ᑲᑎᖅᓱᖅᑕᐅᓚᐅᖅᑐᖅ CMC Consultants Inc 
ᐅᐃᓂᐱᒡᒥᐅᑕᐃᑦ ᐊᒻᒪᓗ ᕿᒥᕐᕈᓚᐅᖅᑐᑦ ᐊᔾᔨᒌᖏᑦᑐᓂᒃ ᑎᒥᐅᔪᑦ ᐃᓗᐊᓂ. URRC-ᑯᑦ ᐃᓱᒪᖃᓚᐅᖅᑐᑦ 
ᐅᓂᒃᑳᓕᐊᖅ ᐱᒋᐊᕈᑎᑦᓯᐊᕙᐅᓂᖓᓂᒃ ᐊᒻᒪᓗ ᓂᕆᐅᑦᓯᐊᖅᑐᑦ ᑲᔪᓯᒍᑕᐅᓂᐊᕐᓂᖏᓐᓂᒃ 
ᐱᓕᕆᐊᖑᕙᓪᓕᐊᓯᒪᔪᑦ ᓴᖅᑭᖅᑕᐅᓯᒪᔪᑦ ᕿᒥᕐᕈᔭᐅᓂᐅᓚᐅᖅᑐᒥᒃ. 
 

2005-2006-ᒥ ᒥᓂᔅᑕ ᑲᒪᒋᔭᖃᖅᑐᖅ URRC-ᑯᓐᓂᒃ ᑎᓕᓯᓚᐅᖅᑐᖅ URRC-ᑯᓐᓂᒃ ᕿᒥᕐᕈᒋᐊᖁᓪᓗᒋᑦ 
ᐃᓘᓐᓇᖏᓐᓂᒃ ᑲᑎᒪᔩᑦ ᐊᐅᓚᖃᑦᑕᕆᐊᓕᖏᓐᓂᒃ, ᐱᓕᕆᔾᔪᓯᖏᓐᓂᒃ ᐊᒻᒪᓗ ᐊᑐᐊᒐᖏᓐᓂᒃ ᐊᒻᒪᓗ 
ᐱᖁᔭᕐᒥᒃ ᐱᔪᓐᓇᐅᑎᖃᕈᑎᒋᕙᑦᑕᖓᓂᒃ ᑲᑎᒪᔩᑦ. ᑲᑎᒪᔩᑦ ᓯᕗᓪᓕᖅᐹᖅᓯᐅᑎᓂᒃ ᐅᖃᖃᑎᖃᕆᐊᖅᓯᒪᔪᑦ 
ᒪᓕᒐᓕᕆᔨᒃᑯᓐᓂᒃ, ᖁᓪᓕᒃᑯᓐᓂᒃ ᐊᒻᒪᓗ ᑲᑎᒪᔩᑦ ᒪᓕᒐᓕᕆᓂᕐᒧᑦ ᓴᐳᓐᓂᐊᖅᑎᖓᓂᒃ. ᑲᑎᒪᔩᑦ 
ᑐᓂᓯᒍᓐᓇᖅᓯᒍᒪᓂᐊᕐᑐᑦ ᐅᓂᒃᑳᓕᐊᒥᒃ ᐊᑐᓕᖁᔨᔾᔪᑎᓕᐅᕐᓗᑎᒃ ᒥᓂᔅᑕᒧᑦ ᓯᕗᓂᑦᓵᕐᔪᑦᑎᓐᓂ 
ᐱᐅᓯᕚᓪᓕᖅᑕᐅᔪᐃᓐᓇᐅᖁᓪᓗᒋᑦ ᐊᐅᓚᓂᕆᕙᑦᑕᖏᑦ ᑲᑎᒪᔩᑦ. 
 

ᑲᑎᒪᔩᑦ ᒫᓐᓇ ᕿᒥᕐᕈᐃᕙᓪᓕᐊᔪᑦ ᑐᒃᓯᕋᐅᑎᓕᐊᒥᓂᖓᓂᒃ ᖁᓪᓕᒃᑯᑦ ᐅᖅᓱᐊᓗᐃᑦ ᐊᑭᖏᓐᓂᒃ 
ᐊᖑᒻᒪᑎᒍᑎᑦᓴᒥᒃ ᑐᓂᔭᐅᓚᐅᖅᓯᒪᔪᖅ ᕕᕝᕗᐊᓕ 24, 2006. ᑲᑎᒪᔩᑦ ᐊᑐᓕᖁᔨᔾᔪᑎᓕᐅᓚᐅᖅᑐᑦ 
ᐅᑕᖅᑭᓂᖏᓐᓂᒃ ᐊᖑᒻᒪᑎᒍᑎᑦᓴᓂᒃ ᐋᖅᑭᑦᓯᑲᐃᓐᓇᖅᓯᒪᖁᓪᓗᒍ ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᒃᑯᓐᓂᒃ 
ᓄᖅᑲᖓᑲᐃᓐᓇᕐᓂᐊᖏᒻᒪᑦ ᓄᐊᑕᐅᕙᓪᓕᐊᓂᖏᑦ ᐊᑭᓕᖅᓱᖅᑕᐅᕙᓪᓕᐊᔪᑦ ᑐᑦᓯᕋᐅᑎ ᕿᒥᕐᕈᔭᐅᓂᖓᓂ. 
ᑲᑎᒪᔩᑦ ᓂᕆᐅᑦᑐᑦ ᑐᓂᓯᓛᕐᓂᕐᒥᓂᒃ ᐅᓂᒃᑳᓕᐊᒥᒃ ᑕᒪᑐᒧᖓ ᒪᐃ 24, 2006-ᒥ ᐅᕝᕙᓗ ᓯᕗᕐᖓᓂ 
ᒥᓂᔅᑕᒧᑦ ᑲᒪᒋᔭᖃᖅᑐᒧᑦ. 
 

ᑲᑎᒪᔩᑦ ᓂᕆᐅᑦᑐᑦ ᑐᒃᓯᕋᐅᑎᖓᑦ ᖁᓪᓕᒃᑯᑦ ᐅᖅᑰᓴᐅᑎᓄᑦ ᐊᑐᓕᖅᑭᖃᑦᑕᓂᕐᒧᑦ ᑲᖏᖅᖠᓂᕐᒥ ᐊᒻᒪᓗ 
ᐃᖃᓗᓐᓂ, ᑐᓂᔭᐅᓛᓕᕆᐊᖓᓂᒃ ᑕᖅᑭᐅᓂᐊᖅᑐᓂ ᖃᐃᔪᓂ. ᑲᑎᒪᔩᑦ ᕿᒥᕐᕈᒍᓐᓇᖅᓯᓯᒪᓕᖅᑲᑕ 
ᑐᑭᓯᒋᐊᕈᑎᓂᒃ ᑖᑦᓱᒧᖓ ᐊᔾᔨᐅᖏᑦᑐᒧᑦ ᑐᒃᓯᕋᐅᑎᒧᑦ ᐃᓕᔭᐅᒐᔭᖅᑐᖅ ᓇᓗᓇᐃᖅᑕᐅᓯᒪᖁᓪᓗᒍ 
ᐊᑕᖏᖅᑐᒥᒃ ᕿᒥᕐᕈᔭᐅᑦᓯᐊᓛᕐᓂᖓ. 
 

ᑲᑎᒪᔩᑦ ᐅᖃᖃᑎᖃᖅᐸᓪᓕᐊᖏᓐᓇᖅᑐᑦ ᖁᓪᓕᒃᑯᓐᓂᒃ ᐱᔭᕇᖅᑕᐅᓯᒪᙱᑦᑐᒧᑦ ᐊᑭᑦᑐᕆᐊᕈᑎᐅᓂᐊᖅᑐᒧᑦ 
ᓲᕐᓘᕈᑕᐅᓯᒪᔪᖅ 6.3 ᐳᓴᓐᑎᒥᒃ ᑭᖑᓪᓕᖅᐹᒥ ᐆᒻᒪᖅᑯᑏᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ 
ᑐᒃᓯᕋᐅᑎᒋᓚᐅᖅᑕᖓᓂᒃ ᐱᔾᔪᑎᖃᖅᑐᑎᒃ 2004/05 ᖃᐅᔨᓴᕈᑎᐅᓪᓗᓂ ᐊᕐᕌᒍᖓᓂ. URRC-ᑯᑦ 
ᓂᕆᐅᑦᑐᑦ ᑖᑦᓱᒥᖓ ᑕᑯᒍᓐᓇᖅᓯᓂᐊᕋᒥᒃ ᒫᓐᓇᕈᓗᒃ ᓯᕗᓂᑦᓴᑎᓐᓂ, ᐃᓚᖏᑦ ᓱᓕ ᑐᑭᓯᒋᐊᕈᑎᑦᓴᐃᑦ 
ᓇᓗᓇᐃᖅᑕᐅᒋᐊᓖᑦ ᐅᕝᕙᓗ ᐊᔾᔨᒋᙱᑕᖏᑦ ᑲᑎᒪᔩᑦ ᓯᕗᓪᓕᖅᐹᒥ ᓇᓗᓇᐃᔭᓚᐅᖅᑕᖏᓐᓂᒃ 
ᖄᒃᑲᓐᓂᖓᒍᑦ 6.3 ᐳᓴᓐᑎᒥᒃ ᐱᔭᐅᒋᐊᖃᑐᐃᓐᓇᕆᐊᖃᕐᓂᐊᖅᑐᑦ ᖁᓪᓕᒃᑯᓐᓂᒃ ᐊᖑᒻᒪᑎᒍᓐᓇᖅᓯᖁᓪᓗᒋᑦ 
ᑮᓇᐅᔭᐃᑦ ᐃᓯᖅᐸᓪᓕᐊᓂᕆᒋᐊᓕᖏᑦ ᐊᕐᕌᒍᖓᓂ ᑐᒃᓯᕋᐅᑎᒧᑦ ᖃᐅᔨᓴᕈᑕᐅᓯᓐᓈᓚᐅᖅᑐᒥ. 
 

ᐊᕐᕌᒎᓂᐊᖅᑐᒥ ᑲᑎᒪᔩᑦ ᓂᕆᐅᑦᑐᑦ ᐊᔾᔨᒌᖏᑦᑐᓂᒃ ᖃᐅᔨᓴᕈᑎᐅᓂᐊᖅᑐᓂᒃ ᖁᓪᓕᒃᑯᓐᓄᑦ 
ᓴᖅᑭᓚᕿᓯᒪᔪᓂᒃ ᑭᖑᓪᓕᖅᐹᒥ ᐆᒻᒪᖅᑯᑏᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᑎᒋᓚᐅᖅᑕᖓᓂᒃ. 
ᑕᒪᒃᑯᐊ ᖃᐅᔨᓴᕐᓂᐅᓂᐊᖅᑐᑦ; ᐊᑭᖏᓐᓂᒃ ᐊᔾᔨᒌᓕᖅᑎᑦᓯᐸᓪᓕᐊᓂᖅ, ᐊᑭᖏᑦ ᐱᔨᑦᓯᕋᐅᑎᖃᕐᓂᕐᒧᑦ, 

ᑭᒡᓕᓕᐅᕆᓂᖅ ᑐᕌᒐᐅᒐᔭᖅᑐᓂᒃ, ᓯᕗᓂᑦᓴᑎᓐᓂ ᓯᖁᑦᑎᕆᖃᑦᑕᕐᓂᖅ ᐊᒻᒪᓗ ᐃᓂᒥᓂᖓᓂᒃ 
ᓴᓗᒻᒪᖅᓴᐃᓂᖅ ᓂᕆᐅᒋᔭᐅᔪᑦ ᐱᔭᕇᖅᑕᐅᓛᕐᓂᖏᓐᓂᒃ ᐊᒻᒪᓗ ᐃᓚᒋᔭᐅᓕᕐᓂᐊᖅᑐᑦ ᐱᔾᔪᑎᖏᓐᓄᑦ 
ᐊᒻᒪᓗ ᐃᑲᔪᖅᓯᒍᑎᐅᕙᓪᓗᑎᒃ ᓯᕗᓂᑦᓴᑎᓐᓂ ᐆᒻᒪᖅᑯᑏᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᑎᓄᑦ. 
 

 
ᑲᓇᑕᒥ ᑲᑐᔾᔨᖃᑎᒌᑦ ᐃᓚᒋᔭᐅᖃᑕᐅᔪᓄᑦ ᒐᕙᒪᒃᑯᓐᓂ ᐆᒻᒪᖅᑯᑎᓕᕆᓂᕐᒧᑦ ᑲᑎᒪᔩᑦ (CAMPUT) 
 

ᐃᒃᓯᕙᐅᑕᖓ, ᑲᑎᒪᔩᑦ ᐊᒻᒪᓗ ᑎᑎᕋᖅᑎᖓ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑕ ᐅᐸᓛᖅᑐᑦ 
CAMPUT ᐊᕐᕌᒍᑕᒫᖅᓯᐅᑎᖓᓄᑦ ᐃᓕᓐᓂᐊᖅᓯᓐᓈᕐᓗᑎᒃ ᑲᑎᒪᕐᔪᐊᕐᓂᖓᓄᑦ ᑲᑎᒪᔩᑦ 
ᐃᓕᑉᐸᓪᓕᐊᒍᓐᓇᖁᓪᓗᒋᑦ. ᑕᕝᕙᓂ ᐊᕐᕌᒍᒥ ᑲᑎᒪᕐᔪᐊᓛᖅᑐᑦ ᐋᑐᕚᒥ ᒪᐃ 14-ᒥᒃ 17-ᒧᑦ, 2006. 
ᑲᑎᒪᕐᔪᐊᕐᓂᖅ ᑲᑎᒍᑕᐅᕙᑦᑐᖅ ᐊᑐᐊᒐᓕᐅᖅᑎᓄᑦ, ᐆᒻᒪᖅᑯᑎᓕᕆᔨᓄᑦ ᑲᓇᑕᒥᐅᑕᕐᓄᑦ, ᒥᐊᓕᒐᐃᑦ 
ᓄᓇᖓᓐᓂᒥᐅᓄᑦ ᐊᒻᒪᓗ ᒪᒃᓯᑯᒥᐅᓄᑦ ᐅᖃᖃᑎᒌᒍᓐᓇᖁᓪᓗᖏᑦ ᓴᖅᑭᐅᒪᔪᓂᒃ ᐃᓱᒫᓘᑕᐅᔪᓂᒃ 
ᐆᒻᒪᖅᑯᑎᓕᕆᓂᕐᒧᑦ ᐊᒻᒪᓗ ᒑᓴᓖᓕᕆᓂᕐᒧᑦ ᓂᐅᕐᕈᑎᖃᖃᑦᑕᕐᓂᕐᒧᑦ. ᑐᑭᓯᕚᓪᓕᕐᓇᖅᐸᑦᑐᖅ ᐊᒻᒪᓗ 
ᐅᐸᑦᑕᐅᑦᓯᐊᖅᐸᑦᑐᑎᒃ ᑲᑎᒪᕐᔪᐊᖅᑐᑦ; ᐅᐸᑦᑕᐅᒋᐊᖃᓪᓚᕆᑦᑐᑦ ᐊᑐᐊᒐᓕᕆᔨᓄᑦ, ᐆᒻᒪᖅᑯᑎᓕᕆᔨᓄᑦ 
ᐊᒻᒪᓗ ᐃᖅᑲᓇᐃᔭᖅᑎᖏᓐᓄᑦ ᐃᓚᐅᖃᑕᐅᕕᐅᒋᐊᖃᖅᑐᑎᒃ. 
 

CAMPUT-ᑯᓐᓄᑦ ᐃᓚᒋᔭᐅᖃᑕᐅᓪᓗᓂ ᐃᓕᑉᐸᓪᓕᐊᓂᖏᓐᓄᑦ ᐃᓚᒋᔭᐅᖃᑕᐅᔪᓄᑦ ᑲᑎᒪᔨᖏᓐᓄᑦ 
ᐅᓪᓗᖅᓯᐅᑎᓂ ᐋᖅᑭᑦᓯᓯᒪᔪᑦ ᐊᔾᔨᒌᙱᑦᑐᓂᒃ ᑲᑎᒪᕐᔪᐊᖅᑐᓄᑦ ᐅᐸᓂᐊᖅᑐᑎᒃ, ᐱᓕᒻᒪᑦᓴᓂᕐᒧᑦ 
ᐃᓕᓐᓂᐊᕈᑎᓂᒃ ᐊᒻᒪᓗ ᑲᑎᒪᓂᐅᔪᓂᒃ ᑕᕝᕙᓂ ᐊᕐᕌᒍᒥ. ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ 
ᐊᒻᒪᓗ ᐃᖅᑲᓇᐃᔭᖅᑎᖏᑦ ᐃᓚᐅᖃᑕᐅᒍᒪᖃᑦᑕᓂᐊᖅᑐᑦ ᐃᓕᓐᓂᐊᕈᑎᖃᖅᑎᓪᓗᒋᑦ CAMPUT-ᑯᑦ ᑕᕝᕙᓂ 
ᐊᕐᕌᒎᓂᐊᖅᑐᒥ. 
 
 
 
 
ᑭᒡᒐᑐᖅᑐᒋᑦ ᓄᓇᕗᑦ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ 
 

 
 
      ᐅᓪᓗᖓ ᐃᐳᕈ 28, 2006 
      ᕋᐃᒪᓐ ᒨᓱ, ᐃᒃᓯᕙᐅᑕᖅ 


